Кыргыз Республикасынын Өкмөтүнүн

Аппарат жетекчиси – министрдин 

2014-жылдын “___”________

№______буйругу менен бекитилген
Кыргыз Республикасынын Өкмөтүнүн Аппаратынын мамлекеттик кызматчыларынын ишине баалоо жүргүзүү тартиби жөнүндө жобо

1. Жалпы жоболор

1. Бул Жобо Кыргыз Республикасынын Өкмөтүнүн Аппаратынын мамлекеттик кызматчыларынын (мындан ары – мамкызматчылар) ишине баалоо жүргүзүү тартибин аныктайт. 

2. Төмөнкүлөрдүн иштери бааланат:

- Кыргыз Республикасынын Өкмөтүнүн Аппарат (мындан ары – Өкмөттүн Аппараты) жетекчисинин биринчи орун басарынын;

- Өкмөттүн Аппарат жетекчисинин орун басарынын;

- Өкмөттүн Аппаратынын  түзүмдүк бөлүнүштөрүнүн жетекчилеринин, түзүмдүк бөлүнүштөрүнүн жетекчилеринин орун басарларынын, сектор башчыларынын;

- Өкмөттүн Аппаратынын инспекторлорунун, эксперттеринин жана референттеринин.

3. Мамкызматчылардын ишин баалоо үчүн маалымат булактары  төмөнкүлөр болуп эсептелет:

- отчеттук квартал үчүн түзүмдүк бөлүнүштөрдүн иш-пландарынын аткарылышы жөнүндө Өкмөттүн Аппаратынын түзүмдүк бөлүнүштөрүнүн маалыматы;

- Кыргыз Республикасынын ченемдик укуктук актыларынын аткарылышы жөнүндө маалымат;

- Кыргыз Республикасынын Президентинин, Кыргыз Республикасынын Жогорку Кеңешинин, Кыргыз Республикасынын Өкмөтүнүн жетекчилигинин, Өкмөттүн Аппарат жетекчисинин, Өкмөттүн Аппарат жетекчисинин орун басарларынын чечимдеринин жана тапшырмаларынын аткарылышы жөнүндө маалымат;

- отчеттук мезгилде мамкызматчыларды тартиптик жоопкерчиликке тартуу жөнүндө маалымат;

- мамкызматчылар тарабынан ички эмгек тартибин сактоо жөнүндө маалымат.

4. Баалоо принциптери:

- натыйжалуулук - баалоонун объекти болуп мамкызматчынын ишинин натыйжалуулугу эсептелет;

- демилгелүүлүк - баалоо мамкызматчылардын демилгелүүлүгүн кубаттайт;

- тартиптүүлүк – баалоо мамкызматчылардын тартиптүүлүгүн кубаттайт;

- атаандаштык жана мотивация – баалоонун жыйынтыктары боюнча мамкызматчылардын натыйжалуулук рейтинги түзүлөт, баалоонун жыйынтыгы мамкызматчыны сыйлоого же тартиптик жоопкерчиликке тартууга таасирин тийгизет.

5. Ишти баалоонун курамдык элементтери:

- Өкмөттүн Аппарат жетекчисинин орун басарларынын – алар тейлеген түзүмдүк бөлүнүштөрүнүн жана мамлекеттик органдардын жыйынды орточо мааниси;

- Өкмөттүн Аппаратынын түзүмдүк бөлүнүштөрүнүн жетекчилеринин, алардын орун басарларынын, сектор башчыларынын, инспекторлордун, эксперттердин жана референттердин ишин баалоонун жалпы жана кошумча критерийлери;

- белгиленген индикаторлор, анда критерийге жетишүү деңгээли аныкталат;

- индикаторлорго жана критерийлерге жетишүү жөнүндө  маалымат булагы;

- балл менен аныкталуучу критерийге жетишүү деңгээли.

2. Ишти баалоо критерийлери

6. Мамкызматчынын иши жалпы жана кошумча критерийлер боюнча бааланат.

Жалпы критерийлер – мамкызматчынын функциялык милдеттерин аткаруу натыйжасынын көрсөткүчтөрү.

Кошумча критерийлер – мамкызматчынын чыгармачылык жөндөмдүүлүгүн жана демилгелүүлүгүн баалоо көрсөткүчтөрү.

7. Баалоо критерийлери кызмат адамынын статусун жана мамкызматчынын ишинин төмөнкүдөй өзгөчөлүктөрүн эске алуу менен белгиленет:

1) Өкмөттүн Аппаратынын түзүмдүк бөлүнүштөрүнүн сектор башчыларынын, инспекторлорунун, эксперттеринин жана референттеринин иши 1-тиркемеге ылайык критерийлер боюнча бааланат;

2) түзүмдүк бөлүнүштөрдүн жетекчилеринин, түзүмдүк бөлүнүштөрдүн жетекчилеринин орун басарларынын иши 2-тиркемеге ылайык критерийлер боюнча бааланат;

3) Өкмөттүн Аппарат жетекчисинин орун басарларынын иши 
3-тиркемеге ылайык Кыргыз Республикасынын Өкмөтүнүн Аппаратынын тейлөөчү түзүмдүк бөлүнүштөрүнө жана мамлекеттик органдарга баа берүүнүн жыйынды орто мааниси боюнча бааланат.

8. Баалоо критерийлеринин балл менен аныкталуучу төмөнкүдөй сандык жана салмактык (критерийдин маанилүүлүк даражасы) маанилери болот:

1) критерийлердин баллынын  максималдуу жыйынды саны – 100 балл, анын ичинде:

- жалпы критерийлер үчүн – 70 баллга чейин;

- кошумча критерийлер үчүн – 30 баллга чейин;

2) мамкызматчынын ишинин натыйжалуулугунун критерийи боюнча баалоо үчүн баллдын тийиштүү суммасына барабар болгон баалоонун төрт деңгээлдүү шкаласы колдонулат:

- “Канааттандырарлык эмес натыйжа” – 50 баллга чейин;

-  “Канааттандырарлык натыйжа” – 50дөн 70 баллга чейин;

- “Жакшы натыйжа” – 70тен 85 баллга чейин;

- “Эң жакшы натыйжа” – 85тен 100 баллга чейин;

3) жыйынтыктоочу жыйынды көрсөткүч бардык критерий боюнча жана баалоо шкаласына туура келтирүү менен аныкталган баллды кошуу жолу менен аныкталат.

3. Кыргыз Республикасынын Өкмөтүнүн Аппаратынын кызматкерлеринин ишинин натыйжалуулугун баалоо боюнча комиссия

 9. Түзүмдүк бөлүнүштөрдүн жетекчилеринин, алардын орун басарларынын, Өкмөттүн Аппарат  жетекчисинин орун басарларынын ишинин натыйжалуулугун баалоо максатында Баалоо боюнча комиссия (мындан ары – Комиссия)  төмөнкү курамда түзүлөт:

Кыргыз Республикасынын Өкмөтүнүн Аппарат жетекчиси – министр – Комиссиянын төрагасы;

Кыргыз Республикасынын Өкмөтүнүн Аппарат жетекчисинин биринчи орун басары, Комиссиянын төрагасынын орун басары;

кадрдык иштер; укуктук камсыздоо; чечимдерди аткарууну контролдоо, регламент жана иш кагаздарын жүргүзүү маселелерин тейлөөчү түзүмдүк бөлүнүштөрдүн жетекчилери; профсоюз комитетинин 3 мүчөсү – Комиссиянын мүчөлөрү.

10. Комиссиянын жыйыны отчеттук кварталдан кийинки айдын ичинде, ошондой эле зарылдыгына жараша тийиштүү материалдарды киргизгенден кийин өткөрүлөт.

Комиссия баалоонун объективдүүлүгүн аныктоо үчүн мамкызматчыларды баалоонун толтурулган формаларын тандап текшерүүгө укуктуу.

11. Комиссиянын чечими анын мүчөлөрүнүн  көпчүлүк жөнөкөй добушу менен кабыл алынат. 

Добуштар тең болгон учурда Комиссиянын төрагасы берген добушу чечүүчү болуп саналат.

Мамкызматчылар – Комиссиянын мүчөлөрү алардын ишин баалоо формасын караган  жана тийиштүү чечимдерди чыгарган учурда катышууга укуксуз.

12. Баалоо материалдарын кароонун жыйынтыгы боюнча Комиссия Өкмөттүн Аппарат жетекчисинин орун басарларынын, түзүмдүк бөлүнүштөрдүн жетекчилеринин, түзүмдүк бөлүнүштөрдүн жетекчилеринин орун басарларынын ишин баалоону жыйынтыктайт жана:

- мамкызматчыларды сыйлоо (сыйлык берүү, алкыш жарыялоо ж.б.) же жаза көрүү жөнүндө өтүнмө берет;

- алынган натыйжаны эске алуу менен кварталдык сыйлыктардын өлчөмдөрүн аныктайт;

· квартал сайын Өкмөттүн Аппаратынын кыйла жакшы жана кыйла начар иштеген мамкызматчыларынын рейтингин түзөт;

· рейтингдин жыйынтыктары боюнча  Кыргыз Республикасынын Премьер-министринин, Кыргыз Республикасынын Өкмөтүнүн атынан сыйлоого, ведомстволук жана мамлекеттик сыйлыктарга   көрсөтүү жөнүндө Кыргыз Республикасынын Премьер-министринин кароосуна сунуш киргизет.

4. Баалоо жүргүзүүнүн тартиби

13. Мамкызматчылардын ишин баалоо тиркелген формага жана белгиленген критерийлерге ылайык ар бир кварталдын жыйынтыгы боюнча ишке ашырылат.

Мамлекеттик кызмат өтөө жана аткарылышын контролдоо маселелери карамагына кирген Өкмөттүн Аппаратынын түзүмдүк бөлүнүштөрү квартал сайын отчеттук кварталдан кийинки айдын 5ине чейинки мөөнөттө төмөнкүдөй маалыматтарды Кыргыз Республикасынын Өкмөтүнүн Аппаратынын түзүмдүк бөлүнүштөрүнө беришет:

· Өкмөттүн Аппаратынын мамкызматчыларынын эмгек тартибин сактоосу жөнүндө;

· Өкмөттүн Аппаратынын мамкызматчыларын тартиптик жоопкерчиликке тартуу жөнүндө;

· Өкмөттүн Аппаратынын мамкызматчылары тарабынан тартипти сактоо жөнүндө.  

14. Өкмөттүн Аппаратынын түзүмдүк бөлүнүштөрүнүн сектор башчыларынын, инспекторлорунун, эксперттеринин, референттеринин жеке иш планы (түзүмдүк бөлүнүштөрдүн кварталдык иш планынан алынат же эркин формада) түзүмдүк бөлүнүштүн жетекчиси тарабынан бекитилиши мүмкүн.

15. Отчеттук кварталдан кийинки айдын 5ине чейинки мөөнөттө Өкмөттүн Аппаратынын түзүмдүк бөлүнүштөрүнүн сектор башчылары, инспекторлору, эксперттери, референттери ушул кызмат топтору үчүн белгиленген баалоо критерийлерине ылайык (4-тиркеме) баалоо формасын толтурушат.

1) Жалпы критерийлер ар бир мамкызматчы тарабынан толтурулушу милдеттүү болуп саналат.

Кошумча критерий боюнча мамкызматчы өзүнүн ишинин жана чыгармачылык жыйынтыктарынын өзгөчөлүгүн эске алуу менен белгиленген кошумча критерийлердин жалпы санынан эки критерийден кем эмесин тандап алат. 

Мамкызматчы экиден ашык кошумча көрсөткүчтү тандаган учурда үчүнчү жана андан аркы көрсөткүчтөрү боюнча алган баллы кийинки кварталда анын ишин баалаган учурда эске алынат. 

2) Баалоонун толтурулган формасы Өкмөттүн Аппаратынын түзүмдүк бөлүнүштөрүнүн жетекчисинин  (түзүмдүк бөлүнүштөрдүн жетекчисинин орун басарынын) кароосуна киргизилет, ал бөлүнүштөрдүн мамкызматчыларын баалоонун бардык формалары киргизилгенден кийин 2 күндүк мөөнөттө, бирок  отчеттук кварталдан кийинки айдын 10унан кечиктирбестен баалоонун формасын карайт жана бекитет же макул болбогон учурда толуктап иштеп чыгуу үчүн бөлүнүштүн кызматкерин баалоонун формасын кайта берет.

16.  Отчеттук кварталдан кийинки айдын 15инен кечиктирбестен Өкмөттүн Аппаратынын түзүмдүк бөлүнүшүнүн жетекчиси (түзүмдүк бөлүнүштүн жетекчисинин орун басары) баалоо формасын (5-тиркеме) толтурат жана Комиссиянын кароосуна киргизет.

Комиссия макул болгон учурда баалоо формасын бекитет же аны толуктап иштеп чыгуу үчүн Өкмөттүн Аппаратынын түзүмдүк бөлүнүшүнүн жетекчисине (түзүмдүк бөлүнүштүн жетекчисинин орун басарына) кайта берет.

17. Отчеттук кварталдан кийинки айдын 20сынан кечиктирбестен Комиссия баалоо формасына (6-тиркемеге) ылайык Өкмөттүн Аппаратынын жетекчисинин биринчи орун басарынын,  Өкмөттүн Аппаратынын жетекчисинин орун басарынын ишин баалоону жүргүзөт.

Ушул пунктта саналган мамкызматчылардын ишин баалоонун формасы кадр иштери маселелерин жүргүзгөн түзүмдүк бөлүнүштө сакталат.

18. Мамкызматчыларды баалоонун бекитилген формасынын түп нускасы түзүмдүк бөлүнүштөрдө сакталат, көчүрмөсү төмөнкүлөргө жиберилет:

- бир нускасы – мамкызматчыларды сыйлоо маселелери боюнча чечимдин долбоорлорун даярдоо маселелери менен иштеген түзүмдүк бөлүнүшкө;

- экинчи нускасы – кадр иштери маселелерин жүргүзгөн түзүмдүк бөлүнүшкө (аларды жетекчилик сураганда берүү жана/же класстык чен берүү, этика, мамлекеттик кызматчылардын аппелляциялары ж.б. боюнча комиссиялардын жыйындарында пайдалануу үчүн).
19. Кыргыз Республикасынын Өкмөтүнүн Аппарат жетекчиси – министрдин тапшырмасынын негизинде, Комиссиянын чечимин эске алуу менен баалоонун жыйынтыктарын, Өкмөттүн Аппаратынын түзүмдүк бөлүнүштөрүнүн мамкызматчыларын сыйлоо (жаза) чараларын жана кварталдык сыйлык төлөөнү бекитүү жөнүндө чечимдин долбоору даярдалат. 

5. Ишти баалоонун жыйынтыктары жана сыйлоо (жоопкерчилик) чаралары

20. Мамкызматчылардын ишин баалоонун оң жыйынтыктарына жетүүнүн негизинде Өкмөттүн Аппаратынын мамкызматчыларына квартал сайын сыйлык төлөө төмөнкүдөй өлчөмдө ишке ашырылат:

- жалпы суммасынан 50 пайыз сыйлык – канааттандырарлык жыйынтыгы үчүн;

- жалпы суммасынан 100 пайыз сыйлык – жакшы жана эң мыкты жыйынтыктары үчүн.

21. Кыргыз Республикасынын Өкмөтүнүн Аппарат жетекчиси – министр мамкызматчыларынын рейтингине ылайык жана Комиссиянын сунушун эске алуу менен төмөнкүдөй чечимдерди кабыл алууга укуктуу:

- канааттандырарлык эмес жыйынтык алынганда:

мамкызматчыны квалификациясын жогорулатуу курстарына жиберүүгө; 

мамкызматчыны тартиптик жоопкерчиликке тартууга, анын ичинде

ээлеген кызматынан бошотууга;

кызматынан төмөндөтүүгө же класстык ченинен ажыратууга;

ченемге салынбаган жумуш күнү үчүн үстөктү азайтууга;

- канааттандырарлык жыйынтык алынганда:

мамкызматчыны квалификациясын жогорулатуу курстарына жиберүүгө; 

- жакшы жыйынтык алынганда:

Мамкызматчыга карата сыйлоо чараларын колдонууга, анын ичинде Кыргыз Республикасынын мамлекеттик кызматтарынын реестрине ылайык кезектеги класстык чен ыйгарууга;

- эң мыкты жыйынтык алынганда:

Мамкызматчыга карата сыйлоо чараларын колдонууга, анын ичинде:

Өкмөттүк жана мамлекеттик сыйлыктарга көрсөтүүгө;

баалуу белектер менен сыйлоого көрсөтүүгө;

профсоюз комитетине кезексиз турак жай шарттарын жакшыртууга же материалдык ссуда алууга укугу бар адамдардын тизмесине киргизүү жөнүндө сунуш берүүгө.

6. Корутунду жоболор

22. Кыргыз Республикасынын Өкмөтүнүн Аппарат жетекчиси – министрдин номенклатурасына кирген Өкмөттүн Аппаратынын мамкызматчылары өздөрүнүн ишине жүргүзүлгөн баалоонун жыйынтыктары менен макул болбосо, акыркы чечимди кабыл алуу үчүн Комиссияга кайрылууга укуктуу. 

Кыргыз Республикасынын Премьер-министринин номенклатурасына кирген мамкызматчылар Комиссиянын баалоосуна жана чечимине макул болбосо, акыркы чечимди кабыл алуу үчүн Кыргыз Республикасынын Премьер-министрине кайрылууга укуктуу. 

23. Комиссия эки күндүн ичинде ишине берилген баа менен макул болбогон мамкызматчылардын кайрылууларын кароого милдеттүү.

_________________________________________________________   

Кыргыз Республикасынын Өкмөтүнүн

Аппарат жетекчиси - министрдин

2014-жылдын “___”________

№______буйругуна 1-тиркеме
Кыргыз Республикасынын Өкмөтүнүн Аппаратынын сектор башчыларынын, инспекторлорунун, эксперттеринин жана референттеринин ишин баалоо критерийлери  

	№
	Критерий
	Индикатор
	Булак
	Балл

	1. Жалпы критерийлер

	1
	Жеке жыйынтыгы
	1) жеке иш планын аткаруу; 

2)  пландан сырткары иштерди аткаруу 
Ушул критерийге карата баллдын суммасы төмөнкүчө эсептелет: (жеке иш планынын аткарылган пункттарынын саны * 15) / (жеке иш планынын пункттарынын жалпы саны) + (пландан сырткаркы аткарылган иш-чаралардын саны * 15) / (пландан сырткары иш-чаралардын жалпы саны)   
	КРӨА

	30

(15+15)

	2
	Өкмөттүн жана Кыргыз Республикасынын Өкмөтүнүн Аппарат жетекчиси – министрдин чечимдерин аткарууну контролдоонун натыйжалуулугу  
	Тейлеген чөйрөлөрдө  Өкмөттүн, Премьер-министрдин жана КРӨАЖнын өз убагында жана толук көлөмдө аткарылган чечимдери 

Ушул критерийлер үчүн баллдын саны төмөнкүчө эсептелет: (тейлеген чөйрөлөрдө Өкмөттүн жана КРӨАЖнын өз убагында жана толук көлөмдө аткарылган чечимдеринин саны) * 20 / (тейлеген чөйрөлөрдө аткарыла турган Өкмөттүн жана КРӨАЖнын чечимдеринин жалпы саны) 
	КРӨА

	20

	3
	Аткаруучулук тартиби
	Иштеги документтердин  жалпы санына карата өз убагында жана сапаттуу аткарылган документтердин санынын катышы 
Ушул критерийлер үчүн баллдын саны төмөнкүчө эсептелет: (өз убагында жана сапаттуу аткарылган документтердин саны) * 10 / (иштеги документтердин жалпы саны) 
	КРӨА
	10

	4
	Эмгек тартиби
	Эмгек тартибин бузуулардын, жетекчиликтин эскертүүлөрүнүн жана берилген тартиптик жаза чараларынын жоктугу

Эмгек тартибин бузуулары, жетекчиликтин эскертүүлөрү жана берилген тартиптик жаза чаралары жок учурда 10 балл коюлат.

 Башка учурларда балл коюлбайт 
	КРӨА
	10

	Жыйынтыгы 
	70

	Кошумча критерийлер 

	1
	Аналитикалык иш 
	Жетекчиликке киргизилген жана ишке ашырууга кабыл алынган, тейлеген чөйрөлөрүндөгү иштин абалын жакшыртуу боюнча аналитикалык маалыматтар жана сунуштар 

Ишке ашырууга кабыл алынган, тейлеген чөйрөлөрүндөгү иштин абалын жакшыртуу боюнча бир же андан көп аналитикалык маалыматтарды жана сунуштарды жетекчиликке киргизген учурда 15 балл коюлат. 

Башка учурларда балл коюлбайт 
	КРӨА
	15

	2
	Демилгелүүлүк жана инновациялык ыкма 
	Бөлүнүштөрдүн, мамлекеттик органдардын же тейлеген чөйрөлөрдүн иштеринин натыйжалуулугун жакшыртуу боюнча практикада ишке ашырылган демилгелүүлүк 
Бөлүнүштөрдүн, мамлекеттик органдардын же тейлеген чөйрөлөрдүн иштеринин натыйжалуулугун жакшыртуу боюнча бир же андан көп демилге практикада ишке ашырылган учурда 15 балл коюлат.
 Башка учурларда балл коюлбайт 
	КРӨА
	15

	3
	Ыкчамдык 
	Белгиленген ченемдер менен салыштырууда документтерди кароонун/алга жылдыруунун мөөнөттөрүн кыскартуу 
Белгиленген ченемдер менен салыштырууда документтерди кароонун/алга жылдыруунун мөөнөттөрүн кыскартууда 15 балл коюлат.

Башка учурларда балл коюлбайт
	КРӨА
	15

	4
	Мамлекеттик органдардын, тейлеген чөйрөлөрдүн жана багыттардын ишине мониторинг жүргүзүү 


	Өкмөттүн Аппаратына маморгандар тарабынан киргизилүүчү ЧУАнын долбоорлорун жалпы санына карата ЧУАнын долбоорлорунун Регламентке шайкеш келүүсүнүн  катышы (Регламентке шайкеш келген ченемдик укуктук актылардын долбоорлорунун саны * 15 / Өкмөттүн Аппаратына маморгандар тарабынан киргизилүүчү ЧУАнын долбоорлорунун жалпы саны);

Кыргыз Республикасынын Өкмөтү демилге кылган жалпы санына карата Кыргыз Республикасынын Жогорку Кеңеши тарабынан каралган жана кабыл алынган мыйзам долбоорлорунун санынын катышы   (каралган жана кабыл алынган мыйзам долбоорлорунун саны) * 15 / (Өкмөт тарабынан демилге кылынган мыйзам долбоорлорунун жалпы саны);
 документтердин жалпы санына карата ченем жаратуучу (лингвистикалык) техникага шайкеш келген документтин долбоорлорунун катышы (ченем жаратуучу (лингвистикалык) техникага шайкеш келген документтердин долбоорлорунун саны * 15 / документтердин жалпы саны);

дайыма жаңыланып туруучу актуалдуу маалыматтар базасынын болушу  (маморгандар (ЖӨБО) тарабынан милдеттердин жана функциялардын  аткарылышы, аткаруучулук тартиптин абалы, кадрдык алмашып туруулар, кадрлардын резерви, жарандардын кайрылуулары менен  иштөө, коомчулукка маалымдоо ж.б. жөнүндө маалымат  (дайыма жаңыланып туруучу актуалдуу маалыматтар базасы болгондо 15 балл коюлат. 

Башка учурларда балл коюлбайт);

маморгандарда (ЖӨБО) тейлеген багыттары боюнча өткөрүлгөн окутуу иш-чараларынын саны (тейлеген чөйрөдө бир же андан көп окутуу иш-чараларын өткөрүүдө 15 балл коюлат. Башка учурларда балл коюлбайт)
	КРӨА
	15


Кыргыз Республикасынын Өкмөтүнүн

Аппарат жетекчиси - министрдин

2014-жылдын “___”________

№______буйругуна 2-тиркеме
Кыргыз Республикасынын Өкмөтүнүн Аппаратынын түзүмдүк бөлүнүштөрүнүн жетекчилеринин (орун басарларынын) иштерин баалоо критерийлери  

	№
	Критерий 
	Индикатор
	Булак
	Балл

	Жалпы критерийлер

	1
	Уюштуруучулук жөндөмү 
	1)  Бөлүнүштүн иш планын аткаруу. 

2)  Пландан сырткары иш-чараларды аткаруу.

Ушул критерийлерге карата баллдын суммасы төмөнкүдөй түрдө эсептелет: (бөлүнүштүн иш-планынын аткарылган пункттарынын саны * 15) / бөлүнүштүн иш-планынын пункттарынын жалпы саны) + (пландан сырткары иштердин аткарылган иш-чараларынын саны * 15) / пландан сырткары иштердин иш-чараларынын жалпы саны  
	КРӨА

	30

(15+15)

	2
	Бөлүнүштүн персоналынын ишинин натыйжалуулугу 
	Бөлүнүштүн (сектордун) мамкызматчысын баалоонун орточо мааниси 
Ушул критерийдин баллы төмөнкүдөй эсептелет: (бөлүнүштүн кызматкерлерин баалоо маанисинин суммасы) / (бөлүнүштүн кызматкерлеринин саны) * 20  / 100
	КРӨА

	20



	3
	Аткаруучулук тартиби
	Өз убагында жана сапаттуу аткарылган документтердин санынын бөлүнүштө аткарууда турган документтердин жалпы санына өз ара катышы.

Ушул критерийдин баллы төмөнкүдөй эсептелет: (өз убагында жана сапаттуу аткарылган документтердин саны) / (бөлүнүштөгү документтердин жалпы саны) * 10 /100 
	КРӨА

	10

	4
	Эмгек тартиби
	Эмгек тартибин бузуулардын жана жетекчиликтен эскертүүлөрдүн жоктугу 

Эмгек тартибин бузуулар жок болсо 10 балл коюлат.

Эмгек тартибин бир жолу бузуу, жетекчиликтен эскертүү бар болсо 5 балл коюлат, бирден көп эмгек тартибин бузуу,  жетекчиликтен эскертүүлөр болсо – балл коюлбайт 
	КРӨА

	10

	
	
	70

	Кошумча критерийлер

	1
	Аналитикалык иштер
	Тейлеген чөйрөдө иштин абалын жакшыртуу боюнча демилге кылынган жана жетекчилик тарабынан ишке ашырууга кабыл алынган сунуштардын саны 

Жогоруда аталган үч сунуш болсо 15 балл коюлат, эки сунушка – 10 балл, бир сунушка – 5 балл
	КРӨА
	15

	2
	Демилгелүүлүк жана инновациялык ыкма 
	Бөлүнүштөрдүн, мамлекеттик органдардын жана тейлеген чөйрөлөрдүн практикада ишке ашырылган иштеринин натыйжалуулугун жогорулатуу боюнча демилгелер 

Жогоруда аталган үч сунуш болсо 15 балл коюлат, эки сунушка – 10 балл, бир сунушка – 5 балл
	АПКР
	15

	3
	Ыкчамдык
	Белгиленген ченемдер менен салыштырууда документтерди кароонун/алга жылдыруунун мөөнөттөрүн кыскартуу 

Жогоруда аталган мөөнөттөрдү кыскартууда 15 балл коюлат, башка учурларда балл коюлбайт 
	АПКР
	15


Кыргыз Республикасынын Өкмөтүнүн

Аппарат жетекчиси - министрдин

2014-жылдын “___”________

№______буйругуна 3-тиркеме
Кыргыз Республикасынын Өкмөтүнүн Аппарат жетекчисинин биринчи орун басарынын жана орун басарларынын ишин баалоо критерийлери 
	№
	Критерий 
	Индикатор
	Булак
	Балл

	1
	Тейлеген мамлекеттик органдардын  ишинин натыйжалуулугу 
	Мамлекеттик органдардын жетекчилеринин иш пландарынын аткарылышы 
Ушул критерийдин баллынын суммасы төмөнкүдөй эсептелет: (маморгандардын жетекчилеринин иш пландарынын аткарылган пункттарынын саны) / (маморгандардын жетекчилеринин иш пландарынны жалпы саны) * 30 
	КРӨА
	30

	2
	Өкмөттүн Аппаратынын тейлеген бөлүнүштөрүнүн иштеринин натыйжалуулугу 
	Өкмөттүн Аппаратынын тейлеген бөлүнүштөрүн баалоонун орточо мааниси 

Ушул критерийдин баллы төмөнкүдөй эсептелет: ((бекитилген бөлүнүштөрдү баалоо маанисинин суммасы) / (бекитилген бөлүнүштөрдүн саны) * 30 / 100
	КРӨА 
	30 



	3
	Аткаруучулук тартиби 
	Өкмөттүн Аппаратынын тейлеген бөлүнүштөрүнүн аткаруучулук тартибин баалоонун орто мааниси 

Ушул критерийдин баллы төмөнкүдөй эсептелет: (тейлеген бөлүнүштүн аткаруучулук тартибин баалоо маанисинин суммасы) / (тейлеген бөлүнүштөрүнүн саны) * 30 / 100 
	АПКР


	30



	4
	Эмгек тартиби
	Өкмөттүн Аппаратынын тейлеген бөлүнүштөрүнүн мамкызматчыларынын эмгек тартибин баалоонун орточо мааниси 

Ушул критерийдин баллы төмөнкүдөй эсептелет: (бекитилген бөлүнүштөрүнүн эмгек тартибин баалоо маанисинин суммасы) / (бекитилген бөлүнүштөрдүн саны) * 10 / 100
	АПКР
	10

	Максималдуу мүмкүн болгон баа
	100


Кыргыз Республикасынын Өкмөтүнүн

Аппарат жетекчиси - министрдин

2014-жылдын “___”________

№______буйругуна 4-тиркеме
«Бекитемин»
_______________ 
     (колу) 

___________________________

түзүмдүк бөлүнүштүн жетекчиси 

(аты-жөнү, кызматы)

20___-жылдын  «___»__________ 

1-ФОРМА. Кыргыз Республикасынын Өкмөтүнүн Аппаратынын сектор башчысынын, инспекторунун, экспертинин жана референтинин ишин 20___-жылдын __________ үчүн   

                                                                                                                                                  (квартал)

БААЛОО 

	№№


	Критерий  
	Индикаторду аткаруу баскычына карата маалымат 
	Индикатордун салмактык мааниси 
	Индикаторду аткарууну баалоо 
	Баллдын жыйынтыктоочу саны  

	1
	2
	3
	4
	5
	6

	Жалпы критерийлер

	1
	
	
	
	
	

	2
	
	
	
	
	

	3
	
	
	
	
	

	4
	
	
	
	
	

	Кошумча критерийлер

	5
	
	
	
	
	

	6
	
	
	
	
	

	БААРДЫГЫ:
	


___________________________







___________________ 
(мамкызматчынын колу) 








 (мамкызматчынын аты-жөнү,

 кызматы)

      20___-жылдын   «__»  ______________ 

Кыргыз Республикасынын Өкмөтүнүн

Аппарат жетекчиси - министрдин

2014-жылдын “___”________

№______буйругуна 5-тиркеме 

«Бекитемин»
_______________ 
     (колу) 

___________________________

Кыргыз Республикасынын Өкмөтүнүн 

Аппарат жетекчиси – министр  

(аты-жөнү, кызматы)

20___-жылдын  «___»__________ 

2-ФОРМА. Кыргыз Республикасынын Өкмөтүнүн Аппаратынын түзүмдүк бөлүнүшүнүн жетекчисинин  орун басарынын ишин 20___-жылдын __________ үчүн   

                                                                                                                                                  (квартал)

БААЛОО 

	№№


	Критерий  
	Индикаторду аткаруу баскычына карата маалымат 
	Индикатордун салмактык мааниси 
	Индикаторду аткарууну баалоо 
	Баллдын жыйынтыктоочу саны  

	1
	2
	3
	4
	5
	6

	Жалпы критерийлер

	1
	
	
	
	
	

	2
	
	
	
	
	

	3
	
	
	
	
	

	4
	
	
	
	
	

	Кошумча критерийлер

	5
	
	
	
	
	

	6
	
	
	
	
	

	БААРДЫГЫ:
	


___________________________




___________________ 
колу 
Өкмөттүн Аппаратынын түзүмдүк бөлүнүшүнүн 

жетекчиси (орун басары) 

      20___-жылдын  «__»  ______________ 


 
Кыргыз Республикасынын Өкмөтүнүн

Аппарат жетекчиси - министрдин

2014-жылдын “___”________

№______буйругуна 6-тиркеме 

«Бекитемин»
_______________ 
     (колу) 

___________________________

Кыргыз Республикасынын Өкмөтүнүн 

Аппарат жетекчиси – министр  

20___-жылдын  «___»__________ 

______________
3-ФОРМА. Кыргыз Республикасынын Өкмөтүнүн Аппарат жетекчисинин биринчи орун басарынын, орун басарынын ишин 20___-жылдын __________ үчүн   

                                                                                                                                                  (вартал)

БААЛОО 

	№№


	Критерий  
	Индикаторду аткаруу баскычына карата маалымат 
	Индикатордун салмактык мааниси 
	Индикаторду аткарууну баалоо 
	Баллдын жыйынтыктоочу саны  

	1
	2
	3
	4
	5
	6

	Жалпы критерийлер

	1
	
	
	
	
	

	2
	
	
	
	
	

	3
	
	
	
	
	

	4
	
	
	
	
	

	Кошумча критерийлер

	5
	
	
	
	
	

	6
	
	
	
	
	

	БААРДЫГЫ:
	


___________________________




___________________ 
колу 
Өкмөттүн Аппарат жетекчисинин биринчи орун басары, 

Өкмөттүн Аппарат жетекчисинин орун басары 

      20___-жылдын   «__»  ______________                                                                  
